MALTA

Fil-Qorti tal-Magistrati (Malta)
Magistrat
Dr. Gabriella Vella B.A., LL.D.

Rikors Nru. 2579/2015/1

Fl-Atti ta¢-Cedola ta’ Depozitu bin-Numru 2520/15 fl-atti tal-Mandat ta’
Sekwestru Nru. 2579/15 fl-ismijiet:

II-Kummissarju tat-Taxxi
Vs
Konrad J. Muscat
I1-Qorti,

Rat ir-Rikors ipprezentat mill-Kummissarju tat-Taxxi fl-14 ta’ April 2021 permezz ta’
liema jitlob li jigi awtorizzat jizbanka l-ammont ta’ mitejn sitta u sebghin Euro u
sebgha u sittin ¢centezmu (€276.64), akkont ta’ 1-spejjez minnu inkorsi ghall-hrug tal-
Mandat ta’ Sekwestru Ezekuttiv bin-Numru 2579/15, liema ammont gie depozitat
permezz ta’ Cedola ta’ Depozitu bin-Numru 2520/15;

Rat id-dokumenti annessi mar-Rikors tal-Kummissarju tat-Taxxi;

Rat ir-Risposta ta’ Konrad J. Muscat ipprezentata fl-4 ta’ Gunju 2021 permezz ta’
liema jopponi ghat-talba tal-Kummissarju tat-Taxxi u jitlob li l-istess tigi michuda
stante li: (i) talba identika kienet gia saret b’Rikors ipprezentat fl-2017, liema talba
kienet giet michuda; (ii) minhabba l-fattispecie partikolari ta’ dan il-kaz, huwa gia
hallas is-somma ta’ €989 li I-Kummissarju tat-Taxxi jsostni li qatt ma rcieva, is-
somma ta’ €1,252 depozitata minnu b’Cedola ta’ Depozitu ghall-finijiet li jottjeni il-
hrug ta’ Kontro-Mandat ghall-Mandat ta’ Sekwestru bin-Numru 2579/15 u madwar
€167 fi spejjez marbuta mal-Kontro-Mandat u ma¢-Cedola ta’ Depozitu msemmija.
Ghalhekk ma jkunx gust li issa I-Kummissarju tat-Taxxi jinsisti ghall-izbank tas-
somma ta’ €276.64 in bazi ghall-pretensjoni li bata xi spejjez giudizzjarji; u (iii) meta
sar il-Mandat ta’ Sekwestru bin-Numru 2579/15, I-imsemmi Mandat ma kien jindika
ebda spejjez gudizzjarji u b’hekk lanqas ma hu proc¢eduralment korrett li I-ammont
depozitat fl-atti tal-Mandat ta’ Sekwestru indikat jigi rtirat biex jithallsu spejjez
gudizzjarji li ma kienux originarjament indikati fl-istess Mandat ta’ Sekwestru;



Rat l-atti taé-Cedola ta’ Depozitu bin-Numru 2520/15, inkluz ir-Rikors tal-
Kummissarju tat-Taxxi pprezentat fis-7 ta’ Dicembru 2017, ir-Risposta ta’ l1-intimat
ipprezentata fis-27 ta’ Dicembru 2017 u d-Digriet datat 9 ta’ Jannar 2018;

Rat li r-Rikors tal-Kummissarju tat-Taxxi pprezentat fl-14 ta’ April 2021 gie appuntat
ghas-smigh ghall-15 ta’ Lulju 2021 fl-10:30a.m.;

Rat li waqt is-seduta tal-15 ta’ Lulju 2021, il-Kummissarju tat-Taxxi ddikjara li I-
izbank mitlub jirrapprezenta l-ispejjez inkorsi minnu ghall-hrug tal-Mandat ta’
Sekwestru Nru. 2579/15 u l-intimat iddikjara li I-Kummissarju ma ghandux dritt fil-
Ligi jitlob l-izbank ta’ dan l-ammont peress illi dan ma giex minnu inkluz fil-kreditu
minnu pretiz fil-Mandat. Rat 1i 1-partijiet iddikjaraw u gablu li din hija l-unika
kwistjoni li trid tigi de¢iza minn din il-Qorti;

Rat l-atti kollha tar-Rikors;
Ikkunsidrat:

In bazi ghal titolu ezekuttiv ottenut fil-konfront ta’ lI-intimat ai termini ta’ 1-Artikolu
40 tal-Kap.372 tal-Ligijiet ta’ Malta, liema titolu gie rez esegwibbli b’ittra uffi¢jali bin-
Numru 562/09 datata 2 ta’ Frar 2009, il-Kummissarju tat-Taxxi talab u ottjena il-
hrug ta’ Mandat ta’ Sekwestru bin-Numru 2579/15 fil-konfront ta’ I-intimat. Dan il-
Mandat inhareg ghall-kreditu fih indikat, ossia s-somma ta’ €1,252, u ghall-ispejjez
tal-procedura ezekuttiva, ossia l-ispejjez ghall-hrug ta’ 1-imsemmi Mandat.

Ma huwiex kontestat li sabiex jottjeni I-hrug tal-Kontro-Mandat ghall-Mandat ta’
Sekwestru bin-Numru 2579/15 l-intimat, permezz ta’ Cedola ta’ Depozitu, iddepozita
s-somma ta’ €1,252 hekk indikata fil-Mandat ta’ Sekwestru. Lanqas ma huwa
kontestat 1li din is-somma giet zbankata mill-Kummissarju tat-Taxxi. Permezz ta’
Cedola ta’ Depozitu bin-Numru 2520/15 ipprezentata fis-17 ta’ Dicembru 2015,
Mediterranean Bank p.l.c. iddepozitat is-somma komplessiva ta’ €337.01, li
minnhom €60.37 jirapprezentantaw spejjez tad-depozitu, sabiex is-somma bilan¢jali
ta’ €276.64 tigi liberalment zbankata minn min ghandu dritt ghaliha wara li tithalla
debita ricevuta.

B’Rikors ipprezentat fis-7 ta’ Dicembru 2017, il-Kummissarju tat-Taxxi talab 1-izbank
tas-somma ta’ €276.64 depozitata bi¢-Cedola ta’ Depozitu bin-Numru 2520/15 bhala
hlas in parti ta’ I-ispejjez minnu inkorsi ghall-hrug tal-Mandat ta’ Sekwestru bin-
Numru 2579/15. L-intimat oppona ghal dik it-talba stante li: (i) minhabba I-
fattispecie partikolari ta’ dan il-kaz, huwa gia hallas is-somma ta’ €989 i 1-
Kummissarju tat-Taxxi jsostni li gqatt ma rcieva, is-somma ta’ €1,252 depozitata
minnu b’Cedola ta’ Depozitu ghall-finijiet li jottjeni il-hrug ta’ Kontro-Mandat ghall-
Mandat ta’ Sekwestru bin-Numru 2579/15 u madwar €167 fi spejjez marbuta mal-
Kontro-Mandat u mac-Cedola ta’ Depozitu imsemmija. Ghalhekk ma jkunx gust li
issa 1-Kummissarju tat-Taxxi jinsisti ghall-izbank tas-somma ta’ €276.64 in bazi
ghall-pretensjoni li bata xi spejjez giudizzjarji; u (ii) meta sar il-Mandat ta’ Sekwestru
bin-Numru 2579/15, l-imsemmi Mandat ma kien jindika ebda spejjez gudizzjarji u
b’hekk lanqas ma hu proceduralment korrett li -ammont depozitat fl-atti tal-Mandat



ta’ Sekwestru indikat jigi rtirat biex jithallsu spejjez gudizzjarji li ma kienux
originarjament indikati fl-istess Mandat ta’ Sekwestru.

B’Digriet moghti fid-9 ta’ Jannar 2018, it-talba tal-Kummissarju tat-Taxxi ghall-
izbank tas-somma ta’ €276.64 depozitata bic-Cedola ta’ Depozitu bin-Numru
2520/15 giet michuda stnate li prima facie jirrizulta li l-intimat hallas is-sorte
darbtejn u stante li l-ispejjez ma humiex koperti mill-imsemmi Mandat.

Minkejja tali Digriet, il-Kummissarju tat-Taxxi, b’Rikors ipprezentat fl-14 ta’ April
2021, mill-gdid talab l-izbank tas-somma ta’ €276.64 depozitata bi¢c-Cedola ta’
Depozitu bin-Numru 2520/15 bhala hlas in parte ta’ l-ispejjez minnu inkorsi ghall-
hrug tal-Mandat ta’ Sekwestru bin-Numru 2579/15, liema spejjez komplessivament
jammontaw ghal €396.40 skond taxxa annessa mar-Rikors markata Dok. “B”. L-
intimat ghal darb’ ohra jopponi ghat-talba tal-Kummissarju tat-Taxxi u jitlob i tigi
michuda stante li: (i) talba identika kienet gia saret b’Rikors ipprezentat fl-2017,
liema talba kienet giet michuda; (ii) minhabba I-fattispecie partikolari ta’ dan il-kaz,
huwa gia hallas is-somma ta’ €989 li I-Kummissarju tat-Taxxi jsostni li qatt ma
rcieva, is-somma ta’ €1,252 depozitata minnu b’Cedola ta’ Depozitu ghall-finijiet li
jottjeni il-hrug ta’ Kontro-Mandat ghall-Mandat ta’ Sekwestru bin-Numru 2579/15 u
madwar €167 fi spejjez marbuta mal-Kontro-Mandat u mac¢-Cedola ta’ Depozitu
imsemmija. Ghalhekk ma jkunx gust li issa 1-Kummissarju tat-Taxxi jinsisti ghall-
izbank tas-somma ta’ €276.64 in bazi ghall-pretensjoni li bata xi spejjez giudizzjarji;
u (iii) meta sar il-Mandat ta’ Sekwestru bin-Numru 2579/15, I-imsemmi Mandat ma
kien jindika ebda spejjez gudizzjarji u b’hekk lanqas ma hu proc¢eduralment korrett li
l-ammont depozitat fl-atti tal-Mandat ta’ Sekwestru indikat jigi rtirat biex jithallsu
spejjez gudizzjarji li ma kienux originarjament indikati fl-istess Mandat ta’
Sekwestru.

Minn dak dikjarat mill-partijiet waqt is-seduta tal-15 ta’ Lulju 2021, jidher li 1-qofol
tal-kwistjoni kollha huwa I-fatt li I-Kummissarju tat-Taxxi ma jistax, skond l-intimat,
jitlob l-izbank tas-somma ta’ €276.64 verso l-ispejjez inkorsi ghall-hrug tal-Mandat
ta’ Sekwestru bin-Numru 2579/15 stante li tali spejjez ma kienux indikati fil-Mandat.

A tenur ta’ I-Artikolu 274 tal-Kap.12 tal-Ligijiet ta’ Malta, li jittratta dwar il-kitba u
hrug ta’ Mandati Ezekuttivi: (1) Kull wiehed mill-mandati msemmija fl-ahhar
artikolu gabel dan [l-Artikolu 273 tal-Kap.12 tal-Ligijiet ta’ Malta] jigu mahruga
mill-qorti fuq talba ta’ l-esekutant...; (2) It-talba ghall-hrug ta’ mandat jew ordni
ghandha ssir b’rikors, u dan ir-rikors ghandu jindika s-somma jew u, jew il-haga
dovuta bis-sahha tat-titolu, kif ukoll ir-rimedji u, jew provvedimenti mitluba; (3)
Fejn it-titolu ezekuttiv tkun ta’ xort’ ohra milli sentenza tal-qgorti li lilha hi
maghmula t-talba, kopja ta’ l-istess titolu u ta’ l-att li fih in-notifika, fejn l-istess
notifika hi mehtiega skond l-artikolu 256, ghandhom jigu pprezentati flimkien mat-
talba; (4) Jekk bl-istess mandat jew ordni jintalab Ui jigu rkuprati ukoll
spejjez gudizzjarji, l-ammont taghhom ghandu jitnizzel fit-talba u t-
taxxa ta’ dawn l-ispejjez tigi annessa maghhom-.

! Enfasi tal-Qorti.



Fil-fehma tal-Qorti l-kwistjoni kollha tirrivolvi madwar dak provdut fl-Artikolu
274(4) tal-Kap.12 tal-Ligijiet ta’ Malta, liema provvediment huwa mid-dicitura tieghu
stess, wiehed tassattiv.

Fir-Rikors ghall-hrug tal-Mandat ta’ Sekwestru Ezekuttiv fil-konfront ta’ l-intimat,
it-talba avvanzata mill-Kummissarju tat-Taxxi kienet fis-sens illi din [-Onorabbli
Qorti joghgobha tordna l-hrug ta’ mandat ta’ sekwestru fidejn is-sekwestratarju
jew sekwestratarji kif jissemma hawn isfel, kontra s-sekwestrat ghall-kreditu
infraskritt u ghall-ispejjez ta’ din il-procedura, in esekuzzjoni tat-titlu ezekuttiv
hawn isfel imsemmi. F’din it-talba kjarament ged jintalab l-irkupru ta’ l-ispejjez
giduzzjarji marbuta mal-procedura ghall-hrug tal-Mandat ta’ Sekwestru Ezekuttiv u
ghaldagstant ai termini ta’ dak provdut fl-Artikolu 274(4) tal-Kap.12 tal-Ligijiet ta’
Malta, il-Kummissarju tat-Taxxi kellu jindika l-ammont ta’ l-ispejjez relattivi fil-
Mandat u jannetti taxxa ta’ l-ispejjez relattiva ghall-istess mal-Mandat. Dan il-
Kummissarju tat-Taxxi pero ma ghamlux.

Fil-fehma tal-Qorti, fin-nuqqas ta’ l-osservanza ta’ dak provdut fl-Artikolu 274(4) tal-
Kap.12 tal-Ligijiet ta’ Malta vis-a-vis l-ispejjez giduzzjarji relattivi ghall-Mandat ta’
Sekwestru bin-Numru 2579/15, il-Kummissarju tat-Taxxi ma jistax jippretendi li
ghandu bazi u/jew jedd fuq Liema jirkupra tali spejjez billi jizbanka a favur tieghu is-
somma ta’ €276.64 depozitata bi¢-Cedola ta’ Depozitu bin-Numru 2520/15.

L-argument tal-Kummissarju tat-Taxxi li jkun ikar prattiku li jigi awtorizzat jizbanka
dan l-ammont milli jerga’ johrog Mandat Ezekuttiv iehor fil-konfront ta’ I-intimat,
bl-ebda mod ma jissana n-nuqqgas ta’ osservanza ta’ dak provdut fl-Artikolu 274(4)
tal-Kap.12 tal-Ligijiet ta’ Malta u ¢ertament ma ghandux iwassal lil din il-Qorti biex
taghlaq ghajnejha ghal dan in-nuqqas lampanti u tawtorizza zbank li huwa
evidentement proceduralment insostenibbli.

Ghal dawn ir-ragunijiet il-Qorti tichad it-talba tal-Kummissarju tat-Taxxi ghall-
izbank tas-somma ta’ €276.64 depozitata permezz tac-Cedola ta’ Depozitu bin-
Numru 2520/15, avvanzata bir-Rikors ipprezentat fl-14 ta’ April 2021.

L-ispejjez ta’ din il-procedura ghandhom jibqghu a karigu tal-Kummissarju tat-
Taxxi.

Moghti llum 6 ta’ Settembru 2021

MAGISTRAT



